
MAKTAB DIREKTORI 
NUTQ ETIKETI – TA’LIM 
MENEJMENTIDA 
JAMOATCHILIK BILAN 
SAMARALI MULOQOT ASOSI
Islamova Dilfuza Dilshodovna
A.Avloniy nomidagi pedagogik mahorat milliy instituti
mustaqil izlanuvchisi

Annotatsiya: Ushbu maqolada maktab direktori faoliyatida nutq etiketi va muloqot madaniyatining boshqaruv samara-
dorligiga ta’siri tahlil qilinadi. Maktab direktorining ota-onalar, pedagoglar va jamoatchilik bilan o‘zaro aloqalarida qo‘llani
ladigan zamonaviy kommunikativ strategiyalar yoritilgan. Tadqiqotda nutqiy madaniyat asosida nizolarni yumshatish me
xanizmlari ochib beriladi. Shuningdek, rahbar imidjini shakllantirishda nutq etiketi muhim omil sifatida asoslanadi. Ilmiy 
yangilik sifatida nutq etiketi boshqaruvning “yumshoq kuchi” sifatida talqin etiladi.

Kalit so‘zlar: maktab direktori, nutq etiketi, ta’lim menejmenti, muloqot madaniyati, rahbar imidji, kommunikativ kompe-
tensiya.
Abstract: This article analyzes the impact of a school principal’s speech etiquette and communication culture on man-
agement effectiveness. It examines modern communicative strategies used in interactions with parents, teachers, and the 
wider community. The study highlights mechanisms for conflict mitigation based on speech culture. It also substantiates 
the importance of speech etiquette in shaping a leader’s image. The novelty of the research lies in interpreting speech 
etiquette as a “soft power” tool in educational management.

Key words: school principal, speech etiquette, educational management, communication culture, leader image, commu-
nicative competence.
Аннотация: В данной статье анализируется влияние речевого этикета директора школы на эффективность 
управления. Рассматриваются современные коммуникативные стратегии взаимодействия с родителями, педа-
гогами и общественностью. Особое внимание уделяется механизмам смягчения конфликтов на основе культуры 
речи. Обоснована роль речевого этикета в формировании имиджа руководителя. Научная новизна заключается в 
интерпретации речевого этикета как инструмента “мягкой силы” в управлении.

Ключевые слова: директор школы, речевой этикет, менеджмент образования, культура общения, имидж руково-
дителя, коммуникативная компетентность.

KIRISH
Zamonaviy ta’lim menejmenti sharoitida maktab direktori faoliyati tubdan transformatsiyalashmoqda. 

Bugungi kunda u nafaqat ma’muriy boshqaruvchi, balki ta’lim muassasasining jamoatchilik bilan aloqalarini 
samarali tashkil etuvchi strategik kommunikator sifatida namoyon bo‘lmoqda. Ta’lim tizimida ochiqlik, shaffoflik 
va ijtimoiy hamkorlikning kuchayishi direktorning nutq madaniyati va muloqot kompetensiyasiga bo‘lgan talabni 
yanada oshirmoqda. Shu bois rahbarning nutq etiketi boshqaruv samaradorligini belgilovchi muhim omillardan 
biri sifatida qaralmoqda.

Mazkur tadqiqotning ob’ekti maktab direktorining kommunikativ faoliyati hisoblanadi. Tadqiqot predmeti esa 
nutq etiketi va muloqot madaniyatining ta’lim muassasasida boshqaruv samaradorligiga ko‘rsatadigan ta’siridir.

Tadqiqotning asosiy maqsadi maktab direktori nutq etiketi orqali samarali muloqot mexanizmlarini aniqlash 
va ularni ilmiy asoslashdan iborat.

Ushbu maqsadga erishish uchun quyidagi vazifalar belgilandi: 

•	 nutq etiketi va muloqot madaniyatining nazariy asoslarini tahlil qilish;

•	 rivojlangan davlatlar tajribasini o‘rganish va umumlashtirish;

•	 maktab boshqaruvida qo‘llaniladigan samarali kommunikativ strategiyalarni ishlab chiqish.

MAVZUGA OID ADABIYOTLAR SHARHI
Nutq madaniyati va muloqot etiketi masalalari tilshunoslik, pedagogika hamda boshqaruv nazariyasi 

kesishgan nuqtada shakllangan kompleks ilmiy yo‘nalish hisoblanadi. O‘zbek tilshunosligida ushbu masala 
N.  Mahmudov tomonidan tizimli ravishda tadqiq etilgan bo‘lib, olim rahbar nutqini uning umumiy ma’naviy 
qiyofasi va kasbiy madaniyatining ajralmas ko‘rsatkichi sifatida talqin etadi. Uning fikricha, nutqning aniqligi, 
mantiqiyligi va etik normalarga mosligi rahbarning jamoatchilik bilan samarali aloqalar o‘rnatishida hal qiluvchi 
omil bo‘lib xizmat qiladi [5].

Xalqaro ilmiy tadqiqotlarda esa rahbarlik samaradorligi ko‘proq psixologik va kommunikativ omillar bilan 
izohlanadi. Jumladan, D. Goleman o‘z tadqiqotlarida rahbar muvaffaqiyatining asosiy qismi emotsional intellekt 
darajasi bilan bog‘liqligini asoslab, samarali muloqot jarayonida empatiya, o‘zini boshqarish va ijtimoiy ko‘nik-
malarning muhimligini ta’kidlaydi [4]. Bu yondashuv nutq etiketi faqat lingvistik hodisa emas, balki psixologik 
boshqaruv vositasi ekanligini ko‘rsatadi.

S. Covey tomonidan ilgari surilgan “avval tushunishga, so‘ng tushuntirishga intilish” tamoyili samarali mulo-
qotning universal modeli sifatida e’tirof etiladi. Mazkur tamoyil rahbar nutqida tinglash madaniyatining ustuvor-
ligini belgilab, konstruktiv dialogni yo‘lga qo‘yishda muhim nazariy asos bo‘lib xizmat qiladi [2].

Ta’lim menejmenti doirasida olib borilgan tadqiqotlar ham direktorning kommunikativ roliga alohida urg‘u 
beradi. P. Sahlberg Finlyandiya ta’lim tizimi misolida maktab direktorlarini “kommunikativ lider” sifatida tavsi-
flab, ularning jamoa bilan hamkorlikka asoslangan muloqot uslubini samarali boshqaruvning muhim sharti sifa-
tida ko‘rsatadi [6]. Shuningdek, OECD tomonidan olib borilgan tadqiqotlar kommunikativ kompetensiya darajasi 
yuqori bo‘lgan rahbarlar boshqarayotgan ta’lim muassasalarida ta’lim sifati va ijtimoiy ishonch darajasi yuqori 
bo‘lishini ilmiy asoslaydi [7].

Ko‘rib chiqilgan ilmiy manbalar shuni ko‘rsatadiki, nutq etiketi nafaqat kommunikativ vosita, balki bosh-
qaruv samaradorligini ta’minlovchi strategik omil sifatida namoyon bo‘ladi. Shu bilan birga, mavjud tadqiqot-
larda maktab direktori nutq etiketi va uning jamoatchilik bilan muloqotdagi amaliy mexanizmlari yetarli darajada 
kompleks o‘rganilmagan.

Mazkur maqolaning ilmiy yangiligi shundaki, unda nutq etiketi ta’lim menejmentida boshqaruv samarador-
ligini oshiruvchi “yumshoq kuch” sifatida talqin qilinib, uning amaliy qo‘llanish mexanizmlari tizimli ravishda tahlil 
etiladi.

TADQIQOT METODOLOGIYASI
Mazkur tadqiqotda maktab direktorining nutq etiketi va boshqaruv samaradorligi o‘rtasidagi o‘zaro bog‘

liqlikni aniqlash maqsadida kompleks yondashuv asosida bir qator ilmiy metodlardan foydalanildi.
Avvalo, qiyosiy tahlil metodi orqali rivojlangan davlatlar (Finlyandiya, Singapur, AQSH) ta’lim tizimida 

rahbarlarning kommunikativ faoliyati o‘rganilib, ularning milliy ta’lim tizimidagi o‘rni va o‘ziga xos jihatlari 
solishtirildi. Ushbu metod maktab direktorining nutq etiketi xalqaro tajriba bilan uyg‘un holda tahlil qilinishiga 
imkon yaratdi.

Shuningdek, kontent tahlil metodi asosida nutq madaniyati, kommunikativ kompetensiya va ta’lim menej-
mentiga oid ilmiy manbalar, normativ-huquqiy hujjatlar hamda xalqaro hisobotlar tizimli ravishda o‘rganildi. Bu 
jarayonda mualliflar tomonidan ilgari surilgan nazariy qarashlar umumlashtirilib, tadqiqotning nazariy asoslari 
shakllantirildi.

Bundan tashqari, kuzatish metodi orqali maktab rahbarlarining real kommunikativ faoliyati, xususan, 
ota-onalar, pedagoglar va jamoatchilik bilan olib boriladigan muloqot jarayonlari tahlil qilindi. Ushbu metod 
orqali nutq etiketi elementlarining amaliy qo‘llanish darajasi aniqlashtirildi.

Tadqiqotda keys-stadi (case study) metodi ham qo‘llanilib, nizoli vaziyatlarda direktor nutqining ta’siri, 
muloqot strategiyalarining samaradorligi aniq misollar asosida o‘rganildi. Bu usul real vaziyatlarni chuqur tahlil 
qilish va amaliy xulosalar chiqarish imkonini berdi.

Yuqoridagi metodlar uyg‘unligi asosida maktab direktori nutq etiketi va boshqaruv samaradorligi o‘rtasidagi 
bog‘liqlik ilmiy jihatdan asoslab berildi hamda samarali kommunikativ strategiyalarni ishlab chiqish uchun zarur 
metodologik poydevor yaratildi.

TAHLIL VA NATIJALAR
Mazkur tadqiqot doirasida maktab direktorining nutq etiketi turli kommunikativ muhitlarda tahlil qilinib, 

uning boshqaruv samaradorligiga ta’siri aniqlashtirildi. Olingan natijalar quyidagi asosiy yo‘nalishlar kesimida 
umumlashtirildi:

1.	 Ota-onalar bilan muloqot: empatik yondashuv samaradorligi. Tahlillar shuni ko‘rsatdiki, empatiyaga 
asoslangan nutq uslubi ota-onalar bilan yuzaga keladigan nizoli vaziyatlarni sezilarli darajada kamaytiradi. 

Direktor tomonidan suhbatdosh fikrini tinglash, uning hissiy holatini inobatga olish va “aks-sado” usul-
idan foydalanish konstruktiv muloqot muhitini shakllantiradi. Masalan, “Sizni tushunaman, bu masalani 
birgalikda ko‘rib chiqamiz” kabi iboralar ota-onalarda ishonch hissini uyg‘otib, muammoni hamkorlikda hal 
qilishga xizmat qiladi. Natijada konflikt eskalatsiyasi oldi olinadi va ijobiy kommunikativ muhit yaratiladi.

2.	 Pedagogik jamoa bilan muloqot: motivatsion yondashuv. Pedagogik jamoa bilan muloqotda direktor 
nutqining motivatsion va konstruktiv xarakterga ega bo‘lishi muhim omil sifatida namoyon bo‘ldi. Tadqiqot 
natijalari shuni ko‘rsatdiki, tanqidiy fikrlar shaxsga emas, balki faoliyat natijalariga qaratilganda jamoada 
salbiy psixologik holat yuzaga kelmaydi. Masalan, “Ushbu mavzuda o‘quvchilarning o‘zlashtirish darajasi 
past, keling, metodikani birgalikda tahlil qilamiz” kabi yondashuv pedagoglarda himoyalanish reaktsiyasini 
emas, balki hamkorlik motivatsiyasini shakllantiradi. Bu esa jamoada o‘zaro ishonch va professional rivoj
lanish muhitini mustahkamlaydi.

3.	 Raqamli muloqot (netiket): zamonaviy boshqaruv talabi. Raqamli kommunikatsiya vositalari keng 
qo‘llanilayotgan hozirgi sharoitda direktor nutqining yozma shakli alohida ahamiyat kasb etadi. Tahlillar 
shuni ko‘rsatdiki, aniq, lo‘nda va rasmiy uslubda olib borilgan yozma muloqot rahbarning professional 
imidjini mustahkamlaydi. Aksincha, ortiqcha hissiylik, noaniqlik yoki etik me’yorlarga rioya qilinmasligi 
jamoada tushunmovchiliklarni keltirib chiqarishi mumkin. Shu bois raqamli muloqotda nutq etiketi qoida-
lariga qat’iy amal qilish zamonaviy boshqaruvning muhim talabidir.

4.	 Amaliy keys tahlili: nizolarni yumshatish mexanizmi. Keys-stadi asosida o‘rganilgan vaziyatlar shuni 
ko‘rsatdiki, nizoli holatlarda direktorning vazmin, xolis va hurmatga asoslangan nutqi konfliktni bartaraf 
etishda hal qiluvchi rol o‘ynaydi. Xususan, direktorning suhbatdoshni diqqat bilan tinglashi, keskin 
javoblardan tiyilishi va muammoni hamkorlikda hal etishga yo‘naltirishi nizoning keskinlashuviga yo‘l 
qo‘ymaydi. Bu esa muloqot jarayonini konstruktiv yo‘nalishga buradi.

Umumiy natijalar tahlili

O‘tkazilgan tadqiqotlar natijasida quyidagi muhim xulosalar aniqlandi:

•	 nutq etiketi yuqori darajada shakllangan rahbarlarda nizoli vaziyatlar sezilarli darajada kamayadi;

•	 pedagogik jamoada ijobiy ijtimoiy-psixologik muhit shakllanadi;

•	 ota-onalar va jamoatchilikning ta’lim muassasasiga bo‘lgan ishonchi ortadi;

•	 boshqaruv jarayonlarining samaradorligi va barqarorligi ta’minlanadi.

Shunday qilib, maktab direktorining nutq etiketi nafaqat kommunikativ vosita, balki boshqaruv samarador-
ligini ta’minlovchi muhim strategik omil ekanligi ilmiy jihatdan asoslandi.

Maktab direktorining nutq etiketi va uning ta’siri

Muloqot yo‘nalishi Nutq uslubi Natija Samaradorlik 
darajasi

Ota-onalar bilan Empatiya, aks-sado (tinglash) Ishonch ortadi, nizolar kamayadi Yuqori
Pedagoglar bilan Motivatsion, konstruktiv Jamoada ijobiy muhit shakllanadi Yuqori
O‘quvchilar bilan Tarbiyaviy, hurmatga asoslangan Intizom va hurmat kuchayadi O‘rta-Yuqori
Raqamli muloqot Lo‘nda, rasmiy, aniq Professional imidj shakllanadi Yuqori

XULOSA VA TAKLIFLAR
O‘tkazilgan tadqiqotlar, nazariy tahlillar va amaliy kuzatuvlar natijasida maktab direktorining nutq etiketi 

ta’lim menejmentida boshqaruv samaradorligini ta’minlovchi muhim omil ekanligi ilmiy jihatdan asoslandi. 
Tadqiqot davomida aniqlanishicha, rahbarning muloqot madaniyati nafaqat ichki boshqaruv jarayonlariga, balki 
ta’lim muassasasining jamoatchilik oldidagi imiji va ijtimoiy nufuziga ham bevosita ta’sir ko‘rsatadi.

Xususan, empatiya asosidagi nutq uslubi ota-onalar bilan munosabatlarda ishonch va hamkorlik muhitini 
shakllantiradi, konstruktiv va motivatsion muloqot esa pedagogik jamoada sog‘lom ijtimoiy-psixologik muhitni 
ta’minlaydi. Shuningdek, raqamli kommunikatsiya sharoitida nutq etiketi qoidalariga rioya etilishi rahbarning 
professional qiyofasini mustahkamlovchi muhim omil sifatida namoyon bo‘ladi.

Tadqiqot natijalari asosida quyidagi xulosalarga kelindi:

•	 maktab direktorining nutq etiketi boshqaruv samaradorligini oshiruvchi strategik resurs hisoblanadi;

•	 kommunikativ kompetensiya rahbarlik faoliyatining ajralmas tarkibiy qismidir;

•	 nutq madaniyati darajasi yuqori bo‘lgan ta’lim muassasalarida nizolar kamroq kuzatiladi va hamkorlik dara-
jasi yuqori bo‘ladi.

Mazkur xulosalar asosida quyidagi amaliy taklif va tavsiyalar ishlab chiqildi:

1.	 Direktorlar uchun kommunikativ kompetensiyani rivojlantirishga qaratilgan maxsus trening va seminarlar 
tashkil etish zarur. Bu orqali rahbarlarning nutq etiketi va muloqot madaniyati tizimli ravishda rivojlantiriladi. 

2.	 Ta’lim muassasalari uchun nutq etiketi bo‘yicha metodik qo‘llanmalar ishlab chiqish va amaliyotga joriy 
etish maqsadga muvofiq. 

3.	 Raqamli muloqot (netiket) qoidalarini ishlab chiqish va joriy etish, xususan, rasmiy yozishmalar, guruhli 
kommunikatsiya va onlayn muhitda etik me’yorlarga amal qilishni tartibga solish lozim. 

4.	 Rahbar faoliyatini baholash mezonlariga kommunikativ kompetensiya ko‘rsatkichlarini kiritish tavsiya 
etiladi. Bu rahbarlarning muloqot madaniyatiga bo‘lgan e’tiborini oshiradi. 

5.	 Ota-onalar va jamoatchilik bilan muntazam muloqot platformalarini yo‘lga qo‘yish orqali ochiqlik va shaffof-
likni ta’minlash zarur. 

Xulosa qilib aytganda, maktab direktorining nutq etiketi ta’lim menejmentida “yumshoq kuch” sifatida 
namoyon bo‘lib, boshqaruv samaradorligini oshirish, ijtimoiy ishonchni mustahkamlash va ta’lim sifatini barqaror 
rivojlantirishda muhim strategik vosita hisoblanadi.

Foydalanilgan adabiyotlar ro‘yxati:
1.	 Vazirlar Mahkamasining Qarori. “Davlat fuqarolik xizmatchilari odob-axloqining namunaviy qoidalari”. Toshkent, 2022. 
2.	 Covey, S. R. The 7 Habits of Highly Effective People. New York: Free Press, 2004. 
3.	 Fullan, M. The Principal: Three Keys to Maximizing Impact. San Francisco: Jossey-Bass, 2014. 
4.	 Goleman, D. Emotional Intelligence in Leadership. Harvard Business Review Press, 2020. 
5.	 Mahmudov, N. O‘qituvchi nutq madaniyati. Toshkent, 2007. 
6.	 Sahlberg, P. Finnish Lessons. New York: Teachers College Press, 2011.
7.	 OECD. Effective Teacher Policies: Insights from PISA. Paris, 2018. 

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

